
 

 

BRONKIOETAKO ASMA duten paziente  

ingresatu berrientzako informazioa eta aholkuak 

 

Zuk daukazun gaixotasunak tarteka bronkioak estutu ditzake, eta ondorioz arnasa hartzeko zailtasun 

handia izan dezakezu. Hori dela-eta, gure ospitalean ingresatu behar izan duzu orain dela gutxi. 

Ondoko lerroetan aholku batzuk emango dizkizugu, eta oso garrantzitsua da ondo betetzea; bestela, 
zailtasuna larriagoa izateaz gain, gero eta maizago gertatuko da, eta egun normaletako arnas gaitasuna 

erabat berreskuratzea  gero eta zailagoa izango da. 

 

1. Erretzen baduzu, erabat utzi berehala. 

 

2. Ahal izanez gero, kez betetako lekuetatik alde egin.  

 

3. Arnasestua, bularreko estuasuna edo txistua sentituz gero, hartu Ventolínetik® 2 inhalazio (edo 

1 Terbasmínetik®) behar duzun guztietan. Kontsultara zoazenean, esan medikuari zenbat aldiz 

eta zein momentutan hartu behar izaten duzun.  

 

4. Sintoma hauek gauez sentitzen hasi, eta esnarazten bazaituzte, azterketa aurreratu beharko 

duzu. 

 

5. Gainerako tratamendua, esan dizuten bezala, egunero hartu behar duzu azterketa egitera itzuli 

arte. Hobeto sentitzen ez bazara ere, ezinbestekoa da, asma ez larriagotzeko eta berriz atzera 
egin ez dezazun. Ez baduzu ondo ulertu zein inhaladore den arnasestua prebenitzeko eta zein 

arintzeko, galdetu alta jaso baino lehen.  

 

6. Goizero eta gauero zure arnas gaitasuna neurtu ezazu eman dizugun fluxu-neurgailuaren bidez 
(Peak-Flow). Medikuak esan badizu, emaitza jaso, eta eraman azterketa guztietara. 

 

7. Zure arnas gaitasuna (fluxu-neurgailuan) zure neurririk altuenaren erdira baino beherago jaisten 
bada, DACORTIN®

30 etik pastilla oso bat eta Ventolínetik® (edo Terbasmínetik®) behar dituzun 

inhalazio guztiak hartu, arnasa normal hartzeko, eta joan zaitez Osasun Zentrora.  

 

 

 

 

 

 

Berrik.: 2017ko azaroa        IO-PNEUMOLOGIA-02 

Zalantzarik izanez gero, galdetu alta jaso baino lehen edo kontsultara zatozenean 


